ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՏԵՂԵԿԱՏՎԱԿԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ԿՆՔՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ  ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ  ՎԵՐԱԲԵՐՅԱԼ
	1. ՀՀ արդարադատության նախարարություն
	10.03.2022թ.

	
	N /14.2/9941-2022

	1. 
	Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միևնույն ժամանակ, Համաձայնագրի նախագծի 3-րդ հոդվածի 1-ին կետի 2-րդ ենթակետով նախատեսվում է իրավապահ ոլորտում տեղեկատվության փոխանակում: Միաժամանակ 6-րդ հոդվածի համաձայն՝ սույն Համաձայնագրի շրջանակներում անձնական տվյալներ պարունակող տեղեկատվության փոխանցումն իրականացվում է Կողմերի պետությունների ազգային օրենսդրությանը համապատասխան: Այսպիսով, համաձայնագրի նախագծով նախատեսվում է «Անձնական տվյալների պաշտպանության մասին» օրենքի 3-րդ հոդվածի 1-ին մասի 1-ին կետի իմաստով անձնական տվյալների փոխանցում օտարերկրյա պետությանը: Նույն օրենքի 27-րդ հոդվածի 6-րդ մասի համաձայն՝ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում: 

Հաշվի առնելով վերոգրյալը՝ հայտնում ենք, որ համաձայնագրի նախագիծը ներկայիս խմբագրությամբ ենթակա է վավերացման:


	Ընդունվել է



	2.   ՀՀ  ֆինանսների նախարարություն
	11.03.2022թ.

	
	N 01/5-1/4119-2022

	1. 
	
«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի նախագծի (այսուհետ՝ Համաձայնագիր) 7-րդ հոդվածի 1-ին կետի համաձայն՝ Կողմերն ինքնուրույն են իրականացնում Համաձայնագրի կատարման համար համապատասխան միջոցառումներին իրենց ներկայացուցիչների և փորձագետների մասնակցության հետ կապված ծախսերը: Հետևաբար Համաձայնագրի 3-րդ հոդվածում նշված ուղղություններով՝ 5-րդ հոդվածով նշված ձևերով համագործակցության իրականացումը կարող է հանգեցնել ՀՀ պետական բյուջեի ծախսերի ավելացմանը, որի չափը հնարավոր չէ գնահատել:
Միաժամանակ Համաձայնագրում եկամուտների նվազեցում նախատեսող դրույթներ առկա չեն:


	Ընդունվել է 


	3.ՀՀ պաշտպանության նախարարություն

	11.03.2022թ.

	
	N ՊՆ/510/1194-2022

	1.
	ՀՀ պաշտպանության նախարարությունը «Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության  մասին» համաձայնագրի նախագծի վերաբերյալ առաջարկություններ և դիտողություններ չունի:
	Ընդունվել է


	4. Պետական գույքի կառավարման կոմիտե
	11.03.2022թ.

	
	N 01/12.1/1630-2022

	1. 
	«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է


	5.  Ազգային անվտանգության ծառայություն

	11.03.2022թ.

	
	N № 11/253

	1.
	ՀՀ ազգային անվտանգության ծառայությունը «Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության  մասին» համաձայնագրի նախագծի վերաբերյալ առաջարկություններ և դիտողություններ չունի:

	Ընդունվել է


	6.  ՀՀ անվտանգության խորհուրդ
	10.03.2022թ.

	
	N 29․1/35/7290-2022

	1.
	         Անվտանգության խորհրդի գրասենյակը «Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի նախագծի վերաբերյալ դիտողություններ ու առաջարկություններ չունի և նպատակահարմար է համարում նշյալ համաձայնագրի ստորագրումը:


	Ընդունվել է


	                                         7.  ՀՀ արտաքին գործերի նախարարություն
	15.03.2022թ.

	
	N 1111/10687-22

	1.
	«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի (այսուհետ նաև՝ Համաձայնագիր) նախագծի առարկան ՀՀ և ՌԴ իրավասու մարմինների միջև տեղեկատվական անվտանգության ապահովման ոլորտում համագործակցության խթանումն է: 

Համաձայնագրի նախագծով սահմանվում են տեղեկատվական անվտանգության ապահովման ոլորտում համագործակցության ուղղությունները ՀՀ և ՌԴ իրավասու մարմինների միջև:

Համաձայնագրի կիրարկմամբ նախատեսվում է նպաստել տեղեկատվական անվտանգության ապահովման ոլորտում ՀՀ և ՌԴ միջև փոխգործակցության ընդլայնմանը, ներառյալ՝ սպառնալիքների վերաբերյալ տեղեկատվության փոխանակման և դրանց համատեղ դիմակայման, տեղեկատվական անվտանգության ապահովման նպատակով վստահության ամրապնդման միջոցառումների համաձայնեցման ու իրականացման, օրենսդրական դաշտի վերաբերյալ տեղեկատվության փոխանակման, ոլորտը կարգավորող իրավական դաշտի զարգացման, միջազգային կազմակերպությունների շրջանակներում գործունեության համակարգման, ինչպես նաև կարողությունների զարգացման ուղղություններով: 

«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի նախագիծը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Ելնելով վերոնշյալից և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի 2-րդ մասով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի ստորագրումը:

	Ընդունվել է




